vamtkiceb: sameurveo sabWo

Tavmjdomare:                                         /ი. შანიძე/

#37 sajaro skolis Sinaganawesi

1. zogadi debulebani

1.1. საჯარო სკოლა ქვეყნის უწყვეტ განათლების სისტემაში შემავალი სახელმწიფო საგანმანათლებლო დაწესებულებაა, იგი თავის საქმიანობას წარმართავს მოქმედი კანონმდებლობის, წესდებისა და შინაგანაწესის საფუძველზე.

1.2. ქ. ქუთაისის #37 საჯარო სკოლა დაფუძნებულია საქართველოს განათლების სამინისტროს მიერ, როგორც საჯარო სამართლის იურიდიუოლი პირი.

1.3. სკოლის მიზანია, საქართველოს ახალგაზრდა მოქალაქეებს მისცეს საფუძვლიანი ზოგადი და საშუალო განათლება, აღზარდოს ისინი თავისუფალი, დემოკრატიული სახელმწიფოს ღირსეულ მოქალაქეებად.
1.4. დასახული მიზნის მისაღწევად სკოლის პედაგოგიური კოლექტივი, ადმინისტრაცია, მშობელთა და მოსწავლეთა კოლექტივები ძირითად პრინციპად აღიარებენ აღმზრდელობით სასწავლო პროცესის დაფუძნებას, ეროვნულ მსოფლიო პედაგოგიური პრაქტიკის საუკეთესო ტრადიციებზე და მოწინავე თანამედროვე მიღწევებზე.
1.5. შრომისა და სწავლების დისციპლინა დაფუძნებულია სკოლის ყველა თანამშრომლის მიერ შრომით და სასწავლო ვალდებულებათა შეგნებულ და კეთილსინდისიერ შესსრულებაზე.
1.6. შრომითი და სასწავლო დისციპლინის შრომის ნორმების შესრულება სკოლის კოლექტივით თითოეული წევრის მოვალეობაა.

1.7. შინაგანაწესი მიზნად ისახავს სკოლაში შრომის დისციპლინის გამტკიცებას, მუშაობისა და სასწავლო პროცესის სწორ ორგანიზაციას, სამუშაო დროის სრულ და რაციონალურ გამოყებას, სასწავლ მუშაობის ხარისხის ამაღლებას.

1.8. სკოლის ურთიერთობა მშობლებთან და მოსწავლეებთან რეგულირდება სკოლის წესდებითა და შინაგანაწესით (საქართველოს მოქმედი კანონმდებლობით).

1.9. სკოლის ადმინისტრაციის, პედაგოგებისა და ტექნიკური მუშაკების უფლება-მოვალეობები რეგულირდება სკოლის წესდებითა და შინაგანაწესით.

1.10. #37 საჯარო სკოლა არის ზოგადსაგანმანათლებლო დაწესებულება, სადაც არის ზოგადი განათლების 3 საფეხური: დაწყებითი (6 წელი), საბაზო (3 წელი) და საშუალო (3 წელი).

2. სკოლის თანამშრომელთა მიღებისა და დათხოვნის წესები

2.1. სამუშაოზე მიღებისას მოქალაქეს მიეთხოვება: 

ა) განცხადება დირექტორის სახელზე.

ბ) ცნობა საცხოვრებელი ადგილიდან.

გ) შრომის წიგნაკი.

დ) ცნობა განათლების შესახებ. 

ე) ავტობიოგრაფია CV

ვ) პირადობის დამადასტურებელი მოწმობა.

ზ) ცნობას ჯანმრთელობის შესახებ.

თ) 2 ფოტოსურათი.

2.2. სკოლაში სამუშაოდ მიღებულ ყველა მუშაკთან სკოლის დირექტორი აფორმებს წერილობით ხელშეკრულებას.

2.3. სკოლაში სამუშაოდ მიღებული ყველა მუშაკის შესახებ სკოლის დირექტორი გამოსცემს ბრძანებას მისი მიღების თაობაზე. ბრძანება მუშაკს ხელწერილით გაეცნობა.

2.4. ყოველ თანამშრომელზე დგება პირადი საქმე, რომელშიც ინახება შემდეგი დოკუმენტები: კადრების აღრიცხვის პირადი ფურცელი, ავტობიოგრაფია, განათლების დოკუმენტის პირი, ატესტაციის (კვალიფიკაციის) შედეგების მასალები, სამედიცინო დასკვნა იმის შესახებ, რომ მუშაკს არა აქვს უკუჩვენებები სამუშაო დაწესებულებებში მუშ ობისათვის, სკოლის დირექციის ბრძანების ამონაწერები მუშაკის დანიშვნის, გადაყვანის, წახალისებისა და დათხოვნის შესახებ. პირადი საქმე ინახება სკოლაში, მუშაკის დათხოვნის შემდეგ იგი რჩება სკოლაში.
2.5. მუშაკის მიღებისას ან სხვა სამუშაოზე მისი გადაყვანისას სკოლის ადმინისტრაცია ვალდებულია:

ა) გააცნოს მას მინდობილი სამუშაო, შრომის პირობები და განუმარტოს თავისი უფლება-მოვალეობანი.

ბ)  გააცნოს შრომის შინაგანაწესი, კონსულტაცია გაუწიოს უსაფრთხოების ტექნიკაში, საწარმ. სანიტარიასა და ხანძარსაწინააღმდეგო დაცვაში.

2.6. თანამშრომელთა განთავისუფლება სამუშ ოდან ფორმდება დირექტორის ბრძანებით.

2.7. შრომითი ხელშეკრულების შეწყვეტა შეიძლება მხოლოდ იმ საფუძველზე, რომელსაც კანონმდებლობა ითვალისწინებს.

2.8. სკოლაში თანამშრომლები მიიღებიან ხელშეკრულების საფუძველზე, რომლის დადებასაც უზრუნველყოფს სკოლის დირექტორი.

2.9. სკოლაში ვაკანსიის შემთხვევაში დირექტორს უფლება აქვს გამოაცხადოს კონკურსი. შტატების შემცირების დროს კი თავისი შეხედულებისამებრ სამეურვეო საბჭოსთან და პედსაბჭოსთან ერთად შეთანხმებული მექანიზმით მოახდინოს თანამშრომელთა შემცირება კონკურსის ფორმის შერჩევით.
3. სკოლაში მოსწავლეთა მიღების წესი
3.1. სკოლის პირველ კლასში მიიღებიან ბავშვები, რომლებსაც შეუსრულდათ ან მიმდინარე წლის დასასრულლამდე შეუსრულდებათ 6 წელი და ექვემდებარებიან „ზოგადი განათლების შესახებ საქართველოს კანონის“ მე-6 მუხლის მე-6 პუნქტით განსაზღვრულ კატეგორიას.
3.2. პირველ რიგში მიიღებიან სკოლასთან მაქსიმალურად ახლოს მცხოვრები ბავშვები („ზოგადი განათლების შესახებ კანონის“ მე-7 მუხლის პირველი პუნქტი).
3.3. ბავშვები, რომლებიც ცხოვრობენ სკოლის მიმდებარე ტერიტორიაზე მიიღებიან მხოლოდ იმ შემთხვევაში თუ სკოლაში არის თავისუფალი ადგილები. „თავისუფლად“ ითვლება ადგილები იმ კლასში, რომლის მოსწავლეთა რაოდენობაც დადგენილ ნორმატივზე ნაკლებია.
3.4. თუ მსურველთა რაოდენობა სკოლის საპროექტო სიმძლავრეზე მეტია და არ არის თავისუფალი ადგილები სკოლას უფლება აქვს განსაზღვროს მოსწავლეთა მიღების დამატებითი წესები (ან უარი თქვას მოსწავლის მიღებაზე).

3.5. სკოლაში მოსწავლის ჩარიცხვა მიმდინარეობს სასწავლო წლის დაწყებამდე  და ფორმდება სკოლის დირექტორის ბრძანებით.
3.6. სკოლაში ჩასარიცხად მშობლები (კანონიერი წარმომადგენლები) წარმოადგენენ შემდეგ საბუთებს:

· განცხადება სკოლის დირექტორის სახელზე
· ზოგადადმინისტრაციული კოდექსის 78–ე მუხლის შესაბამისად სამოქალაქო რეესტრის სააგენტოს ან მისი ტერიტორიული სამსახურის მიერ გაცემული დოკუმენტი, რომლითაც დასტურდება მოსწავლის პირადი ნომერი.
· დაბადების მოწმობა (დედანი)

· ბავშვის სამედიცინო ფორმა (N27)

· ფოტოსურათი 2X3

· ცნობა საცხოვრებელი ადგილიდან
3.7. II-XI კლასებში მოსწავლეთა მიღება წარმოებს შემდეგი საბუთების საფუძველზე:
· განცხადება სკოლის დირექტორის სახელზე

· სკოლის ბეჭდით დამტკიცებული ტრიმესტრული შეფასება (ან წლიური).

· მოსწავლის სამედიცინო ცნობა

· პირადი საქმე

3.8. ყოველ მოსწავლეზე იქმნება პირადი საქმე, რომელის მოსწავლის სკოლიდან გასვლისას ეძლევა მოსწავლის მშობლებს.
3.9. პირადი საქმის წაუღებლობის შემთხვევაში ის ინახება სკოლაში 10 წლის განმავლობაში.
3.10. საშუალო საფეხურზე სწავლის მსურველთა ასაკობრივი შეზღუდვა არ არის („ზოგადი განათლების შესახებ კანონი“ 22-ე მუხლის პირველი პუნქტი) გამონაკლისია („ზოგადი განათლების შესახებ კანონი“ 9.4.5 პუნქტი) განათლების მიღების ალტერნატიულ ფორმას დაქვემდებარებული პირები.
3.11. დასაშვებია მოსწავლის მიღება სხვა სკოლიდან. სკოლიდან გადმოყვანა ხდება მშობლის განცხადების საფუძველზე. მოსწავლე ვალდებულია წარმოადგინოს აკადემიური მოსწრების დამადასტურებელი დოკუმენტი და პ/საქმე. მოსწავლეს შეიძლება უარი ეთქვას ჩარიცხვაზე თუ სკოლას სახელმწიფო დაკვეთის ფარგლებში მეტი მოსწავლის მიღება არ შეუძლია, ან თუკი გასაუბრების დროს გაირკვა რომ მისი ცოდნის დონე არ შეესაბამება სკოლის მოთხოვნას.
3.12. დასაშვებია მოსწავლის პარალელურ კლასში გადასვლა. ამ საკითხს მშობლის განცხადების საფუძველზე წყვეტს დირექტორი.
4. სასწავლო განრიგი
4.1  სკოლაში კვირეული სწავლება 5 დღიანია. გაკვეთილების ხანგრძლივობა 45 წთ-ია,  (დ/კლასებში 35 წუთი). სასწავლო წელი იყოფა 3 ტრიმესტრად. სწავლება ერთცვლიანია. სწავლა იწყება 9 სთ-ზე. გამონაკლისი შეიძლება დაშვებულ იქნას ექსტრემალური პირობების დროს (ყინვა, განსაკ. სიცხეები და ა. შ.), როდესაც სკოლამ შესაძლოა ხანმოკლე ვადით შეცვალოს გაკვეთილებისა და დასვენებების ხანგრძლივობა სასწავლო დღის შემცირების მიზნით.
4.2  გაკვეთილებს შორის დასვენება 10 წთ-იანია. 

4.3 ორშაბათს გაკვეთილების დაწყებამდე ხდება სახელმწიფო ალმის აწევა და სახელმწიფო ჰიმნის შესრულება, ხოლო პარასკევს სახელმწიფო ალმის დაშვება.

4.4 დასვენების და სადღესასწაულო  დღეებში სწავლება აკრძალულია (გამონაკლისი შემთხვევის გარდა).
4.5 სკოლის ადმინისტრაცია ვალდებულია უზრუნველყოს სამუშაოზე მოსვლის და წასვლის აღრიცხვის კონტროლი.

4.6 ტექპერსონალის ყოველწლიური შვებულების მიცემის რიგს ადგენს სკოლის ადმინისტრაცია, ხოლო მასწავლებლებს შვებულება ეძლევათ, როგორც წესი ზაფხულის არდადეგების პერიოდში.

4.7 სკოლაში სასწავლო მეცადინეობა ტარდება სამეურვეო საბჭოსთან შეთანხმემებვული და დირექციის მიერ დამტკიცებული საგაკვეთილო ცხრილების მიხედვით.

4.8  გაკვეთილების ცხრილი დგება პირველი ტრიმესტრში  და გამოიკვრება თვალსაჩინო ადგილას.

4.9   გაკვეთილების დაწყება-დამთავრება მოსწავლეებს ეცნობათ ზარით.

4.10 მოსწავლის დაგვიანების შემთხვევაში, გაკვეთილის დაწყების შემდეგ მის დამთავრებამდე   აკრძალულია მოსწავლის შესვლა საკლასო ოთახში. ამ დროს მოსწავლე უნდა იმყოფებოდეს ადმინისტრაციის ან დამრიგებლის მეთვალყურეობის ქვეშ.

4.11 სასწავლო დისციპლინისა და შინაგანაწესის დარღვევისათვის მოსწავლის მიმართ გამოიყენება სასჯელის შემდეგი სახეები:

ა) შენიშვნა გაკვეთილიდან გაძევებით.

ბ) სკოლიდან 5 დღემდე ვადით დათხოვნა. გადაწყვეტილებას იღებს სკოლის დირექტორი. 5-10 დღემდე ვადით დათხოვნა, გადაწყვეტილებას იღებს დისციპლინური კომიტეტი ფარული კენჭისყრით.

გ) გარიცხვა, გადაწყვეტილებას იღებს დისციპლინური კომიტეტი ფარული კენჭისყრით.

4.12  სკოლიდან მოსწავლის გარიცხვა მოხდება:

ა) სკოლაში არაფხიზელ, ნარკოტიკული ან ტოქსიკური ნივთიერების ზემოქმედების ქვეშ გამოცხადების შემთხვევაში.

ბ) ამორალური საქციელის ჩადენის გამო.

4.13  კარგი მოსწრებისა და სკოლის საზოგადოებრივ ცხოვრებაში აქტიური მონაწილეობისათვის  
         მოსწავლის მიმართ გამოიყენება წახალისების შემდეგი სახეები:                                                                                                                                       
ა) მადლობის გამოცხადება

ბ) სიგელით დაჯილდოება
გ) ფასიანი საჩუქრით დაჯილდოება.
5.  მოსწავლეს უფლება აქვს:

5.1  ა) მიიღოს განათლება საგანმანათლებლო დაწესებულებაში მისთვის მისაღები და სასწავლებლის         დაბულებითა და შინაგანაწესით განსაზღრული ფორმით.   

        ბ) მოითხოვოს  სასწავლო პროცესში მონაწილეთაგან მათთვის დაკისრებული მოვალეობის       შესრულება.

       გ)  მიიღოს ინფორმაცია მასწავლებლისაგან აკადემიური მოსწრების შესახებ. 
                      დ) საფეხურის კლასის მოსწავლეებს, მათ შორის ცაციებს, უფლება აქვთ თავად აირჩიონ თუ    რომელი ხელით ურჩევნიათ წერა, ხატვა და სხვა დავალებების შესრულება. ცაციას ცუდი კალიგრაფია, წერის ნელი ტემპი არ არის მისი აკადემიური მოსწრების უარყოოფითად შეფასების კრიტერიუმი. 
       ე)   მიიღოს ინფორმავიები ოლიმპიადების, კონფერენციების, სხვადასხვა სახის აკადემიური       თუ შემოქმედებითი კონკურსის პირობების შესახებ მათში მონაწილეობის მიზნით.
       ვ)  ისარგებლოს საგანმანათლებლო დაწესებულებების უძრავ-მოძრავი ქონებით განათლების    მიღების მიზნით სასწავლებლის წესდებითა და შინაგანაწესით განსაზღვრული ფორმით.

                  ზ)  ისარგებლოს სასწავლებლის სამედიცინო სამსახურის და სასადილოს მომსახურეობით,        სარეაბილიტაციო და სპორტულ-გამაჯანსაღებელი საშუალებები.

       თ)  მოითხოვოს ნებისმიერი საკითხის განხილვა კლასის მშობელთა კრებაზე, პედსაბჭოს     და სამეურვეო საბჭოს სხდომაზე.თუ მოთხოვნა დაკმაყოფილდა, მას შეუძლია დაესწროს   აღნიშნული    საკითხის განხილვას. 

 5.2  მოსწავლე ვალდებულია:

                               ა) სისტემატურად და ღრმად ეუფლებოდეს შესაბამის საგაკვეთილო მეცნიერებებს. 

ბ) ესწრებოდეს გაკვეთილებსა და დადგენილ ვადაში ასრულებდეს სასწავლო პროგრამით გათვალისწინებულ ყველა სახის დავალებას. 

გ) აქტიურად მონაწილეობდეს სკოლის მიერ ჩატარებულ საზოგადოებრივ ღონისძიებებში.

დ) გაკვეთილებზე გამოუცხადებლობის შემთხვევაში აცნობოს კლასის დამრიგებელს დაუსწრებლობის მიზეზი გამოცხადების პირველ დღესვე. ავადმყოფობის შემთხვევაში წარმოადგინოს სამედიცინო ცნობა.
ე) საპატიოდ ჩაითვლება გაცდენა, რომელიც გამოწვეულია ავადმყოფობით, სამედიცინო გამოკვლევებით, ახლო ნათესავის გარდაცვალებით. დაწყებით საფეხურზე მშობლის ან მეურვის უუნარობით მიიყვანოს მოსწავლე სკოლაში, მოსწავლის მოკლევადიანი მოგზაურობით, რომელიც ერთ სასწ. წლის განმავლობაში არ უნდა აღემატებოდეს 30 დღეს. მოსწავლის ვალდებულებით გამოცხადდეს ოფიციალურ სახელმწიფო დაწესებულებებში. მოსწავლის ოჯახის წევრების ავადმყოფობისას, მოსწავლის მიერ მათზე ზრუნვის აუცილებლობით ან სხვა განსაკუთრებულ შემთხვევებში.

ვ) იყოს დისციპლინური.

ზ) გაკვეთილების პერიოდში არ ისარგებლოს მობილური ტელეფონით. წინააღმდეგ შემთხვევაში ჩამოერთმევა ტელეფონი და გადაეცემა მშობელს.

თ) სკოლაში გამოცხადდეს ზომიერი და მოკრძალებული ჩაცმულობით.
ი) დაიცვას პირადი ჰიგიენის წესები.

კ) ატაროს  საჯარო სკოლის შერჩეული სასკოლო ფორმა.

ლ) სკოლის ადმინისტრაციამ მოსწავლეებს შეიძლება დააკისროს დამატებითი მოვალეობები, რომლებიც არ არის სახიფათო მისი ჯანმრთელობისათვის და არ ახდენს მავნე ზეგავლენას მოსწავლის ფიზიკურ და ზნეობრივ განვითარებაზე.
მ) გაუფრთხილდნენ სკოლის ეზოს, შენობას, ავეჯს, აღჭურვილობას. რაიმეს დაზიანების შემთხვევაში დამზიანებელი (მისი მშობელი ან მეურვე) ვალდებულია საკუთარი სახსრებით შეაკეთოს დაზიანებული ან გადაიხადოს შესაბამისი თანხა. თანხის რაოდენობას ადგენს მნე ბუღალტერთან შეთანხმებით.

ნ) არ შექმნას კონფლიქტური სიტუაცია თანასკოლელებთან, არ გამოიყენოს ფიზიკური ძალადობა, ან რაიმე სახის იარაღი.
5.3 მოსწავლეები  მოვალენი არიან:

ა) შეასრულონ  სასწავლებლის წესდებითა და შინაგანაწესით დადგენილი წესები.
ბ) დაიცვან და შეასრულონ მოსწავლეთა ქცევის წესები.
გ) იყვნენ დისციპლინირებულნი, ბეჯითნი.
6. მოსწავლის დისციპლინარული სასჯელი
 6.1     ა) გაფრთხილება;

ბ) საყვედური;

 გ) ყოფაქცევაში ნიშნის დაკლება

 დ) სასტიკი საყვედური
 6.2    მოსწავლეს გაფრთხილება შეიძლება გამოეცხადოს;
 ა) გაკვეთილზე ან დასვენებაზე დისციპლინის მსუბუქი დარღვევისათვის.
 ბ) უსაფრთხოების წესების დარღვევისათვის.
 გ) ამხანაგის სიტყვიერი შეურაწყოფისათვის.
 დ) ორი ან მეტი დაგვიანებისთვის, ან გაკვეთილზე უმიზეზოდ ან არასაპატიო მიზეზით გაცდენისათვის.
   ე) სასკოლო პროცესისადმი ზერელე დამოკიდებულებისათვის.
    ვ) სასკოლო ქონების დაზიანებისათვის.
        6.3    საყვედური შეიძლება გამოეცხადოს;
    ა) გაფრთხილების განმეორებით მიღებისას.
    ბ) გაკვეთლზე ან დასვენებაზე დისციპლინის დარღვევისათვის.
           გ) უსაფრთხოების წესების უხეში დარღვევისათვის.
   დ) ამხანაგის სიტყვიერი ან მცირე ფიზიკური შეურაწყოფისათვის.
    ე) ხუთი ან მეტი დაგვიანებისთვის, ან ერთზე მეტი გაკვეთილის არასაპატიო   მიზეზით

 გაცდენისას.
      6.4    სასტიკი საყვედური შეიძლება გამოეცხადოს:
    ა) გაფრთხილებისა და საყვედურის, ან ორი საყვედურისმიღებისას.
    ბ) დისციპლინის უხეში დარღვევისას.
    გ) ათზე მეტი გაკვეთილის არასაპატიო მიზეზით გაცდენისათვის.
   დ) მასწავლებლის სიტყვიერი შეურაცხყოფისთვის.
    ე) ამხანაგის ფიზიკური შეურაცხყოფისთვის.
                         ვ) სწავლისადმი სისტემატური ზერელე დამოკიდებულებისათვის.  
      6.5   სასჯელის განსაკუთრებული ფორმა - სკოლიდან გარიცხვა დასაშვებია თუ მოსწავლე:

          ა)  სისტემატიურად უხეშად არღვევს დისციპლინას.
          ბ) სისტემატიურად აცდენს გაკვეთილებს არასაპატიო მიზეზით.
          გ) მასწავლებელს მიაყენებს ფიზიკურ შეურაცყოფას ან დაემუქრება მას რაიმე ფორმით.
         დ)  მოსწავლეს მიაყენებს უხეშ ფიზიკურ შეურაცყოფას.
          ე) სკოლაში გამოცხადდება ნასვამ მდგომარეობაში ან ნარკოტიკის მოქმედების ქვეშ.
          ვ) თუ მის მიმართ ძალაში შევა სისხლის სამართლის გამამტყუნებელი განაჩენი.

      ზ)ცივი იარაღისტარების, ნარკოტიკული ნივთიერების მოხმარება, შენახვისი და მკვლელობის              მცდელობისათვის   მოსწავლე ან ირიცხება სკოლიდან ან განთავსდება ალტერნატიულ სკოლაში.
       6.6 მოსწავლეს გაფრთხილება შეიძლება გამოუცხადოს საგნის მასწავლებელმა, კლასის                                                                                                დამრიგებელმა, ადმინისტრაციის წევრმა ან დისციპლინარულმა კომიტეტმა. საყვედური და სასტიკი საყვედური მისწავლეს შეიძლება გამოუცხადოს სკოლის დირექტორმა ან დისციპლინარულმა კომიტეტმა.

       6.7   დისციპლინარული სასჯელის გამოცხადების შესახებ კეთდება სათანადო ჩანაწერი მოსწავლის         პირად საქმეში. ექვსი თვის შემდეგ მოსწავლეს პირადი ან მშობლის განცხადების საფუძველზე ადმინისტრაციული სასჯელის დამდების ან დისციპლინარული კომიტეტის განაწყვეტილებით მოსწავლეს შეიძლება მოეხსნას დისციპლინური სასჯელი. 
       6.8  დაუშვებელია დისციპლინარული  სასჯელის მოხსნის შემდეგ ამ სასჯელის არსებობის ფაქტის                           .               გათვალისწინება მომავალში.
 6.9  ადმინასტრაციული სასჯელის შესახებ გადაწყვეტილება შეიძლება  გასაჩივრდეს დისციპლინარულ 

 კომიტეტში. მოსწავლის ან მშობლის სათანადო განცხადების  წარდგენისას  დისციპლინარული     კომიტეტი ვალდებულია განიხილოს ეს განცხადება.   
   6.10  ა) დისციპლინური გადაცდომის ნებისმიერ შემთხვევაში, მოსწავლეს დაეკისრება დამატებითი                                                                                                                                            .           დისციპლინური  სახდელი, „სასკოლო კლუბებში, წრეებში, სკოლის მიერ გამართულ
             ღონისძიებებში“ მონაწილეობის პრივილეგიის ჩამორთმევა“,დისციპლინური კომიტეტის    
  გადაწყვეტილებით. სახდელის ვადა არ უნდა აღემატებოდეს 1 თვეს;  
             ბ)  დისციპლინური გადაცდომის ნებისმიერი ფორმის განმეორების შემთხვევაში, მოსწავლეს     
                  შეიძლება დაეკისროს „სკოლისათვის სასარგებლო იძულებითი სამუშაოს შესრულება“. 
              გ) მიეცემა „წერილობითი საყვედური

   დ) „ზოგადი განათლების შესახებ“ საქართველოს კანონის თავი II, მე - 19 მუხლის, მე -9 -ე    პუნქტის შესაბამისად, როდესაც მტკიცებულებები მიუთითებს კონკრეტულ პირზე და არსებობს   დასაბუთებული ვარაუდი, რომ ჩხრეკის შედეგად გამოვლინდება სკოლის შინაგანაწესით             გათვალისწინებული გადაცდომა, მოსწავლის ჩხრეკა  ხელით, მეტალო - დეტექტორის ან სხვა 

                 საშუალებების გამოყენებით, შეიძლება განახორციელოს, მხოლოდ სკოლის მიერ საამისოდ უფლებამისილმა პირმა, დირექციის, მოსწავლის მშობლის ან მშობლის შემვლელი პირის თანდასწრებით.  დაუშვებელია მოსწავლეთა კოლექტიური ჩხრეკა.

7.  სასკოლო შეფასების სისტემა

7.1  სასკოლო შეფასების სისტემა არის 10 ბალიანი

7.2  რეიტინგული ქულა არის „5,1“, ხოლო საფეხურზე გადასაყვანი -  „6“.

7.3  საგნის დაძლევა დამაკმაკოფილებლად რომ ჩაითვალოს რეიტინგული ქულა არის „5,1“.

7.4  ერთ ან ორ საგანში წლიური არადამაკმაყოფილებელი შეფასების შემთხვევაში მოსწავლეს           ენიშნება  საშემოდგომო გამოცდა და გამოცდის შედეგის მიხედვით გადადის (ან რჩება) შემდეგ კლასში.
7.5 ერთ საგანში საშემოდგომო გამოცდის ჩაუბარებლობლის შემთხვევაში მოსწავლეს უფლება აქვს         მომდევნო წელს გადააბაროს საგანი.

7.6  საბაზო საფეხურის დამთავრებისას მოსწავლე ვალდებულია ჩააბაროს ყველა ის საგანი, რომელშიც მას არადამაკმაყოფილებელი შეფასება ჰქონდა მიღებული.
7.7 წლის მანძილზე საათების 1/2 საპატიო და 1/5 არასაპატიო მიზეზით გაცდენის შემთხვევაში მოაწავლე მოცემულ საგანს აბარებს ექსტერნის ფორმით და მხოლოდ ისე გადადის შემდეგ კლასში (საფეხურზე ან რჩება იმავე კლასში), ეს ნორმა ეხება შეზღუდული შესაძლებლობების მქონე მოსწავლეებს.
7.8 თუ მოსწავლე 1 სასწ. წლის განმავლობაში რომელიმე საგანში აცდენს საგნისთვის 1 სასწ. წლის მანძილზე გათვალისწინებული საათების 1/5, მოსწავლე ამ საგანს აბარებს ექსტერნის ფორმით და მხოლოდ ასე გადადის (ან რჩება) შემდეგ კლსში (საფეხურზე).
8. საჯარო სკოლის ადმინისტრაციის უფლება–მოვალეობანი
8.1 უზრუნველყოს საჯარო სკოლის წესდების, შრომის კოდექსის და სკოლის შინაგანაწესის დაცვა.
8.2 სწორად წარმართოს სკოლის პერსონალის შრომა, მათი სპეციალიზაციის და კვალიფიკაციის შესაბამისად.

8.3 გაატაროს მიზანმიმართული ღონისძიებები სასწავლო და საშემსრულებლო ღონისძიებების შესრულების მიზნით.
8.4 შეუქმნას პედაგოგებს სამუშაო და შემოქმედებითი პირობები, მოამარაგოს საჭირო რესურსებით.

8.5 მისცეს ხელფასი დადგენილ ვადებში, უზრუნველყოს სისტემატიური კონტროლი სკოლის პერსონალის შრომითი ანაზღაურების პირობების და სახელფასო ფონდის ხარჯვაზე.

8.6   დაამტკიცოს მორიგეობის დღის რეჟიმი და დააწესოს მონიტორინგი.

8.7 საჯარო სკოლის დირექტორის მოვალეობის შეუსრულებლობის შემთხვევაში, დირექტორის მოვალეობა დაევალოს დირექტორის მოადგილეს რ. გაჩეჩილაძეს.
9. სკოლის მუშაკები ვალდებულნი არიან

9.1   იმუშაონ პატიოსნად და კეთილსინდისიერად, ზუსტად შეასრულონ სასწავლო რეჟიმი, სკოლის წესდებისა და შრომის შინაგანაწესის მოთხოვნები, ხელშეკრულების პირობები. დაიცვან შრომის დისციპლინა, დროზე მოვიდნენ სამუშაოზე, დაიცვან სამუშაო დროის ხანგრძლივობა, დროულად და ზუსტად შეასრულონ ადმინისტრაციის ბრძანებები და მითითებები.

     9.2  როგორც სკოლაში, ისე სკოლის გარეთ იყვნენ სამაგალითონი, ღირსეული ქცევისა და მაღალი       მორალური თვისებების მხრივ.
     9.3  უფრთხილდებოდნენ სახელმწიფო საკუთრებას (მოწყობილობა, ინვენტარი, მასალები,                 დამხმარე სასწავლო საშუალებანი და ა. შ. მუშაკის მიერ სკოლის ქონების განზრახ დაზიანების შემთხვევაში, დაზიანების ხარისხი და ღირებულება განისაზღვრება სამნეოს მიერ. დაზიანებული ქონება ანაზღაურდება ხელფასიდან დაქვითვით.

 9.4  სკოლის მოთხოვნის შესაბამისად დროულად გაიარონ სამედიცინო შემოწმება ნარკოტიკების მოხმარებაზე, ალკოჰოლური სასმელების მოხმარებაზე.
 9.5 მონაწილეობა მიიღონ კონფლიქტების გარკვევასა და დარეგულირებაში. უკიდურეს                                                                                                        შემთხვევაში    აცნობონ ადმინისტრაციას.

 9.6 გამოუცხადებლობის შემთხვევაში დაუყოვნებლივ შეატყობინონ ადმინისტრაციას მიზეზის მითითებით. საჭიროების შემთხვევაში სამსახურიდან დროებით გათავისუფლების უფლება აქვს სკოლის დირექტორს.

10. პედაგოგიურ  მუშაკებს უფლება აქვთ:
     10.1 მოითხოვოს სასწავლო პროცესში მონაწილეთაგან მათთვის დაკისრებული მოვალეობის შესრულება.

     10.2 ისარგებლოს სასწავლებლის უძრავ-მოძრავი ქონებით საკუთარი პროფესიული მოვალეობის აღსასრულებლად წესდებითა და შინაგანაწესით განსაზღვრული  ფორმით. 
     10.3 მიიღოს ინფორმაცია ადმინისტრაციისაგან და განათლების სისტემის მართვის ორგანოებისაგან სასწავლებლის  ფუნკციონირების ნებისმიერ საკითხზე.
     10.4 მოითხოვოს დროული ინფორმირება სასწავლებლისა აკრედიტაციისა და თანამშრომელთა ატესტაციის პირობებისა და ვადების შესახებ.
     10.5 გაერთიანდეს და თავად შექმნას საზოგადოებრივი ორგანიზაციები,რომელთა მიზანია მოქალაქეთა პროფესიული, სოციალური, ეკონომიური და სხვა ინტერესების დაცვა.
     10.6 მიიღოს დროული ინფორმაცია როგორც მოსწავლეთა, ასევე მასწავლებელთა ოლიმპიადების, კონფერენციების, სხვადასხვა სახის აკადემიური თუ შემოქმედებითი კონკურსების ჩატარების პირობების შესახებ.         
     10.7  მონაწილეობა მიიღონ სკოლის შინაგანაწესის შემუშავებაში.
     10.8  სკოლაში დაიბაროს ბავშვის მშობელი.
     10.9  მონაწილეობა მიიღოს სასწავლებლის მართვაში წესდებით განსაზღვრული ფორმით.
     10.10  აირჩიოს და არჩეული იქნას პედსაბჭოში.
     10.11 მოითხოვოს სკოლის ფუნქციონირებასთან დაკავშირებული ნებისმიერი საკითხის განხილვა პედსაბჭოზე და სამეურვეო საბჭოზე.
     10.12 მონაწილეობა მიიღოს ხელმძღვანელი კადრების შერჩევის მიზნით მოწყობილ კონკურსში,   წამოაყენოს საკუთარი და სხვისი კანდიდატურა არჩევით თანამდებობაზე.
     10.13 გამოიყენოს კონსტიტუციითა და კანონმდებლობით მინიჭებული უფლებები (საპროტესტო აქციებში მონაწილეობის უფლების ჩათვლით) საკუთარი და კოლეგების უფლებათა დასაცავად.
     10.14 საქველმოქმედო მიზნებისათვის, დადგენილი წესით მოიზიდონ ნებაყოფლობითი  შემოწირულობები.
     10.15 მიიღონ შრომის ანაზღაურება საქართველოს განათლებისა და მეცნიერების სამინისტროს მიერ დადგენილი ნორმატივების მიხედვით.
11. მასწავლებელი ვალდებულია
              11.1 შეასრულოს სასწავლებლის წესდებით, შინაგანაწესით და შრომითი ხელშეკრულებით განსაზღვრული მოთხოვნები.
              11.2 დაიცვას პედაგოგიური და კოლექტიური ეთიკის ნორმები .
              11.3 იზრუნოს კვალიფიკაციის ამაღლებაზე.
              11.4 გაიაროს პედაგოგიური ატესტაცია განათლების სისტემის მართვის ორგანოთა მიერ განსაზღვრული ფორმოთ და განსაზღვრულ ვადებში.
              11.5 კეთილსინდისიერად შეასრულოს მასზე დაკისრებული პროფესიული მოვალეობა, იზრუნოს მოსწავლეთა სწავლა-აღზრდის ხარისხიანობასა და ეფექტურობაზე.
              11.6 შეასრულოს განათლების სისტემის მართვის ორგანოთა და სკოლის მმართველობითი ორგანოების ბრძანებები, განკარგულებები, სხვა მოთხოვნები, რომლებიც შეთავსებადია მოქმედ კანონმდებლობასთან სასწავლებლის წესდებასთან და შრომით ხელშეკრულებასთან.
              11.7  გაუფრთხილდეს სკოლის ქონებას, დაიცვას უსაფრთხოების წესები.
              11.8  ანაზღაუროს მის მიერ სკოლისთვის მიყენებული მატერიალური ზარალი.
              11.9  დაიცვას შრომითი დისციპლინა.
              11.10 თუ სკოლის თანამშრომელი ჯანმრთელობის გაუარესების, ქორწინები, ან მძიმე ოჯახური მდგომარეობის გამო, საპატიო მიზეზით გააცდენს სამუშაოს, იგი ვალდებულია წინასწარ საქმის კურსში ჩააყენოს დირექცია, ხოლო სამსახურში გამოცხადების შემდეგ მიმართოს მას განცხადებით. ყველა გაცდენილ საათზე სკოლის თანამშრომელს დაუკავდება ხელფასი.

12. მასწავლებლებს ეკრძალებათ:
12.1 დამტკიცებული სასწავლო ცხრილების თვითნებურად შეცვლა, საათების გადაადგილება, საკლასო ოთახების შეცვლა და სხვა სახის თვითნებური უკანონო ქმედებები.

12.2 გაკვეთილის მინდობა სხვა პირებისათვის, სკოლის ადმინისტრაციასთან შეუთანხმებლად.
12.3 სკოლის შენობაში თამბაქოს მოწევა.
           12.4 არ დაუშვას არამეცნიერული შეხედულებების ან თეორიის როგორც მეცნიერული თეორიის ან ფაქტის სწავლება.
13. კლასის დამრიგებელს უფლება აქვს
13.1 მოითხოვოს სასწავლო-აღმზრდელობითი პროცესში მონაწილეთაგან მათთვის დაკისრებული მოვალეობის შესრულება. 

13.2  ისარგებლოს მასწავლებლის ყველა უფლებით.
15. კლასის დამრიგებელი ვალდებულია:
          13.3 შეასრულოს მასწავლებლის ყველა ვალდებულება.
          13.4 შეისწავლოს მოსწავლეთა სოციალურ-დემოგრაფიული მონაცემები.
          13.5 დროულად აცნობოს მშობელს მისი შვილის სწავლა-აღზრდასთან დაკავშირებული
                   ნებისმიერი პრობლემის შესახებ. 
          13.6   ყოველი თვის ბოლოს აცნობოს მისი შვილის აკადემიური მოსწრების შესახებ,სასწავლო წლის        ბოლოს თითოეულ მოსწავლეზე დაწეროსმოკლე დახასიათება.
13.7 თუ მოსწავლის საშუალო წლიური ნიშანი 5,5–ზე დაბალია, დამრიგებელი ვალდებულია გააფრთხილოს მშობელი და მოსწავლე.
 13.8 გამოიკვლიოს მოსწავლის მიერ ყოველი გაკვეთილის გაცდენის ან გაკვეთილზე                 დაგვიანების მიზეზები და აცნობოს მშობელს.
13.9 საჭიროებოს შემთხვევაში მშობელს გაუგზავნოს წერილობითი მოწვევა ან დაუკავშირდეს

     ტელეფონით.
13.10 მოსწავლის მიერ ექვსი ან მეტი გაკვეთილის არასაპატიო ან დაუდგენელი მიზეზით   გაცდენის შემთხვევაში აცნობოს სკოლის ადმინისტრაციას.
13.11 მასწავლებლის მიერ მოსწავლეთა გაკვეთილზე დასრების ყოველდღიური აღრიცხვის წარმოებაზე პასუხისმგებელია დამრიგებელი. დამრიგებელი ვალდებულია მოსწავლეთა გაკვეთილებზე დასწრების თაობაზე შეგროვებული ინფორმაცია ყოველკვირეულად ასახოს საკუთარი სადამრიგებლო კლასის მოსწავლეთა გაკვეთილებზე დასწრების აღრიცხვის ჟურნალში.
13.12 შეიტანოს მოსწავლის პირად საქმეში ყველა საჭირო ჩანაწერი.
13.13 კლასის დამრიგებელი ვალდებულია უზრუნველყოს დისციპლინა შესვენების პერიოდში    თავის სადამრიგებლო კლასში.
13.14 კლასის დამრიგებელი სკოლაში ცხადდება არაუგვიანეს 8.40 წთ. და რჩება სკოლაში      სადამრიგებლო კლასში გაკვეთილების დამთავრებამდე.
13.15 კლასის დამრიგებელი პასუხისმგებელია საკლასო ოთახში არსებული ინვენტარის           მოვლა- დაცვაზე.
14. მშობელს უფლება აქვს:
14.1 მოითხოვოს სასწავლო პროცესში მონაწილეთაგან მათთვის დაკისრებული მოვალეობის შესრულება.
14.2 მიიღოს ინფორმაცია მასწავლებლებისაგან და სკოლის ადმინისტრაციისაგან სასწავლებლის ფუნქციონირების ნებისმიერ საკითხზე.
 14.3 მიიღოს მონაწილეობა სკოლის სამეურვეო საბჭოს საქმიანობაში წესდებით განსაზღვრული ფორმით.
 14.4 მოითხოვოს ნებისმიერი საკითხის განხილვა მშობელთა კრებაზე, პედსაბჭოს და სამეურვეო საბჭოს სხდომებზე. თუ ეს მოთხოვნა დაკმაყოფილდა, მას შეუძლია დაესწროს აღნიშნული საკითხის განხილვას.

მშობელი ვალდაბულია:

14.5 უზრუნველყოს შვილისთვის სწავლებისა და აღზრდის ნორმალური პირობებოს შექმნა.
14.6 შეასრულოს ამ წესდებით, სასწავლებლის შინაგანაწესით და ადმინისტრაციასთან დადებული ხელშეკრულებით განსაზღრული პირობები.
14.7 პირველივე მოთხოვნისთანავე გამოცხადდეს სკოლაში.
14.8 შეასრულოს  კანონმდებლობის  მოთხოვნებით   გათვალისწინებული   ფინანსური      ვალდებულებები.              
14.9 აანაზღაუროს სკოლისადმი მისი შვილის მიერ მიყენებული მატერიალური ზარალი.
14.10 სკოლის  ადმინისტრაციასთან და მასწავლებლებთან ურთიერთობისას დაიცვას ეთიკის  ნორმები.
15. წახალისების ფორმები
15.1 ადმინისტრაციის მიერ ხდება სკოლის თანამშრომელთა წახალისება მოვალეობის კეთილსინდისიერად და სანიმუშოდ შესრულებისათვის, სკოლაში ხანგრძლივი და უმწიკვლო მუშაობისათვის, ბავშვთა სწავლებასა და აღზრდაში წარმატებისათვის. მათ შორის შემოქმედებით კონფერენციებში, კონკურსებსა და ოლიმპიადებში მოპოვებული წარმატებებისათვის.

           წახალისების ფორმებია: 
                  ა) მადლობის გამოცხადება.

ბ) პრემიის მიცემა.
გ) ფასიანი საჩუქრით დაჯილდოება.
დ) თანამდებობრივი სარგოს ამაღლება.
წახალისების ფორმები შეტანილი უნდა იქნეს მოსწავლის პირად საქმეში.

16. სასჯელი შრომის დისციპლინის დარღვევისთვის

16.1 მასწავლებლის მიმართ შეიძლება გამოყენებული იქნას შემდეგი ადმინისტრაციული სასჯელები:

ა) გაფრთხილება;
ბ)  საყვედური;
გ) სასტიკი საყვედური;
დ) სამსახურიდან განთავისუფლება;
16.2 მასწავლებელს ადმინისტრაციულ სასჯელს ადებს დირექტორი, რომელიც შეიძლება გასაჩივრდეს

დისციპლინარულ კომოტეტში, სააპელაციო კომიტეტში, განათლების სისტემის ორგანოებში და 

               სასამართლოში.

       16.3  მასწავლებელის პირადი განცხადების საფუძველზე ან უამისოდ  სასჯელები შეიძლება მოეხსნას

                სასჯელის მოღებიდან ექვსი თვის შემდეგ დირექტორის გადაწყვეტილებით 
16.4    მასწავლებელს შეიძლება გამოეცხადოს:

              ა) გაფრთხილება:
· სიტყვიერი შენიშვნა პედსაბჭოს არასაპატიო მიზეზით გაცდენისათვის.

· ტრიმესტრში 4-ზე მეტი დაგვიანებისათვის და გაკვეთილის გაცდენისათვის.
· პედეგოგიური და კოლეგიური ეთიკის ნორმების დარღვევისათვის

· უსაფრთხოების წესების დარღვევისათვის.
       ბ) საყვედური:
· მეორე გაფრთხილების მიღებისას.
· ხუთზე მეტი დაგვიანებისთვის ან ორი და მეტი გაკვეთილის არასაპატიო მიზეზით გაცდენისას ტრიმესტრში.

· პედაგოგიური ეთიკის ნორმების დარღვევისათვის.
· სკოლისათვის მატერიალერი ზარალის მიყენებისთვის.
· უსაფრთხოების წესების უხეში დარღვევისათვის.
· ორჯერ  პედსაბჭოს არასაპატიო მიზეზით გაცდენისათვის.
· კალენდარული გეგმის შეუსრულებლობის ან მისი არქონისათვის.
· დამრიგებლისათვის დაკისრებული მოვალეობის შეუსრულებლობისათვის.
              გ) სასტიკი საყვედერი:
· ორი საყვედურის ან გაფრთხილებისა და საყვედურის მიღებისათვის.
· სისტემატიური დაგვიანებისათვის ან გაცდენისათვის.
· მოსწავლის ან კოლეგის სიტყვიერი ან ფიზიკური შეურაცყოფისთვის.
· შინაგანაწესით დაკისრებულ მოვალეობათა შეუსრულებლობისათვის.
· სკოლისათვის მატერიალური ზარალის მიყენებისათვის.
· გაკვეთილის ჩაშლისთვის.
· პედსაბჭოს ორი და მეტი სხდომის არასაპატიო მიზეზით გაცდენისათვის.
· დამრიგებლისთვის დაკისრებულ მოვალეობათა შეუსრულებლობისათვის.
       16.5      მასწავლებელი სამუშაოდან შეიძლება გათავისუფლდეს:
             ა) სასტიკი საყოვედურის მიღების შემდეგ ისეთი ქმედების ჩადენისთვის, რაც იმსახურებს

             ადმინისტრაციულ სასჯელს.
             ბ) პედაგოგიური ეთიკის ნორმების უხეშ დარღვევისათვის.
             გ) მოსწავლის ან კოლეგის ფიზიკური შეურაცხყოფისათვის.
             დ) სისტემატიური დაგვიანებისა და გაცდენისათვის.
              ე) სკოლისათვის მნიშვნელოვანი მატერიალური ზარალის მიყენებისთვის.
              ვ) უსაფრთხოების წესების ისეთი უხეში დარღვევისათვის, რაც მოსწავლის ან კოლეგის 

              დაზიანების მიზეზი გახდა.
              ზ) მეცადინეობოს  სისტემატიური ჩაშლისათვის.
16.6     მშობლის მიერ  ამ შინაგანაწესით გათვალისწინებული მოთხოვნების შეუსრულებლობისას

სკოლა უფლებამოსილია მიმართოს სასამართლოს.
17. შრომის პირობების დაცვა

სკოლის ადმინისტრაცია ვალდებულია:

ა) უზრუნველყოს საჯარო სკოლის წესდების და შრომის შინაგანაწესის მოთხოვნების დაცვა.

ბ) სწორად წარმართოს მუშაკთა შრომა, მათი სპეიალობისა და კვლიფიკაციის მიხედვით.

გ) ყოველი ღონისძიებით განამტკიცოს შრომითი და საწარმოო დისციპლინა.

დ) დროულად აცნობოს მასწავლებლებს მათი საგაკვეთილო ცხრილი და დაამტკიცოს მომავალი სასწავლო წლის სასწავლო-მეთოდური გეგმები.

ე) მიუჩინოს თანამშრომლებს გარკვეული სამუშაო ადგილი.

ვ) თავის დროზე მისცეს თანამშრომლებს დავალებები და სამუშაო განრიგი, მოამარაგოს ისინი საჭირო მოწყობილობით, ინვენტარით, მასალებით და ა. შ.

ზ) განამტკიცოს შრომითი და სასწავლო დისციპლინები.

თ) შეასრულოს შრომის დაცვის წესები., განახორციელოს ღონისძიებები უსაფრთხოების ტექნიკისა და სანიტარულ-ჰიგიენური ნორმების დაცვის სფეროში. 

ი) გასცეს ხელფასი დადგენილ ვადებში. უზრუნველყოს სისტემატური კონტროლი მუშაკთა შრომის ანაზღაურების პირობების დაცვასა და ხელფასის ფონდის ხარჯვაზე.

· სკოლის ადმინისტრაცია პასუხისმგებელია მოსწავლეთა სიცოცხლისა და ჯანმრთელობისათვის, სკოლაში მათი ყოფნისა და სკოლის მიერ ორგანიზებულ ღონისძიებებში მონაწილეობის დროს.

18. სამუშაო კვირისა და დასვენების ხანგრძლივობა

18.1 სამუშაო კვირის ხანგრძლივობა განისაზღვრება 5 დღიანი სამუშაო კვირით (ორშაბათიდან პარასკევის ჩათვლით).

18.2 ყოველდღიური სამუშაო იწყება დილის 9 საათზე და მთავრდება 17  სთ-ზე. სამუშაო დღის ხანგრძლივობა შეადგენს 8 საათს.
18.3 სამუშაო დღის შუალედში მუშაკს აქვს ერთი საათით დასვენების უფლება. დასვენების დრო თანხმდება ადმინისტრაციასთან.

18.4 დასვენების დღეებს შეადგენს შაბათი და კვირა. აგრეთვე საქართველოს სახელმწიფოს მიერ ოფიციალურად აღიარებული დასვენების დღეები.

19. შრომის ანაზღაურების გაცემის დრო და ადგილი
19.1 შრომის ანაზღაურება მოხდება საბანკო ანგარიშსწორებით. ხელფასის აღების ადგილია პროკრედიტ ბანკის ქუთაისის ფილიალი.

19.2 შრომის ანაზღაურება გაიცემა ყოველი მომდევნო თვის 5 რიცხვამდე.

19.3 დამსაქმებელს უფლება აქვს შრომის ანაზღაურებიდან დაქვითოს ზედმეტად გაცემული თანხა (საერთო ოდენობის თანხის 50%), ან ნებისმიერი სხვა თანხა, რომელიც შრომითი ურთიერთობიდან გამომდინარე მისთვის აქვს გადასახდელი.

20. ანაზღაურებადი და ანაზღაურების გარეშე შვებულების

ხანგრძლივობა და მიცემის წესი

20.1 სკოლის პედაგოგიურ მუშაკებს, ანაზღაურებადი შვებულება ეძლევათ ზაფხულის პერიოდში 48 კალენდარული დღის ხანგრძლივობით. მუშაკს შვებულების მოთხოვნის უფლება წარმოეშობა მუშაობის 11 თვის გასვლის შემდეგ. შეიძლება პედაგოგს შვებულება მიეცეს აღნიშნული ვადის გასვლამდე.
              20.2    სკოლის პედაგოგებს მიეცემათ ანაზღაურებადი შვებულება საქართველოს შრომის კოდექსის      

                         21 – ე მუხლით გათვალისწინებული პირობებით.
20.3 სკოლის პედაგოგებს შეიძლება მიეცეთ ანაზღაურების გარეშე შვებულება წელიწადში არანაკლებ 15 კალენდარული დღისა. დამატებითი უფასო შვებულების გაცემა კონკრეტული შემთხვევების დროს ხდება სამეურვეო საბჭოს მსჯელობის საგანი. ვადის გაგრძელების ხანგრძლივობა, ადმინისტრაციასთან შეთანხმებით, განისაზღვრება გადაწყვეტილების საფუძველზე. 

20.4 ანაზღაურების გარეშე შვებულების აღებისას მუშაკი ვალდებულია 2 კვირით ადრე გააფრთხილოს დამსაქმებელი შვებულების აღების შესახებ, გარდა იმ შემთხვევისა, როდესაც გაფრთხილება შეუძლებელია გადაუდებელი სამედიცინო ან ოჯახური პირობების გამო. 

20.5  სადღესასწაულო და უქმე დღეებში მუშაობა აკრძალულია. სკოლის პედაგოგთა სამორიგეოდ და სხვა სახის სამუშაოთა შესასრულებლად გამოყვანა დასვენებისა და სადღესასწაულო დღეებში დასაშვებია კანონმდებლობით გათვალისწინებულ გამონაკლის შემთხვევებში და სკოლის დირექტორის წერილობითი ბრძანებით. დასვენების დღეები მორიგეობისა და დასვენების ან სადღესასწაულო დღეებში მუშაობისათვის მუშაკებს ეძლევათ მოქმედი კანონმდებლობით გათვალისწინებული წესით ან მუშაკის თანხმობით არდადეგების პერიოდში, ისე, რომ ეს დღეები მორიგ შვებულებას არ დაემთხვეს. აკრძალულია სამორიგეოდ ან სხვა სახის სამუშაოთა შესასრულებლად დასვენების და სადღესასწაულო დღეებში ორსული ქალების და იმ პირების დასაქმება, რომელთაც 12 წლამდე ასაკის ბავშვები ჰყავთ, მათი თანხმობის გარეშე.

20.6 ადმინისტრაცია პედაგოგებისათვის ადგენს მორიგეობის გრაფიკს. მორიგეობა უნდა იწყებოდეს სკოლაში მეცადინეობათა დაწყებამდე 10 წუთით ადრე და გრძელდებოდეს არაუმეტეს 10 წუთისა გაკვეთილების დამთავრების შემდეგ. მორიგეობის გრაფიკს ადგენს და ამტკიცებს სკოლის დირექტორი. გრაფიკი უნდა გამოიკრას თვალსაჩინო ადგილას.

20.7 საშემოდგომო, ზამთრისა და საგაზაფხულო არდადეგების, აგრეთვე საზაფხულო არდადეგების დრო, რომელიც მორიგ შვებულებას არ ემთხვევა, წარმოადგენს პედაგოგიურ მუშაკთა სამუშაო დროს. ამ პერიოდში სკოლის ადმინისტრაცია პედაგოგიურ მუშაკებს აბამს პედაგოგიურ და ორგანიზაციულ მუშაობაში იმ დროის ფარგლებში, რომელიც არ აღემატება მათ სასწავლო დატვირთვას არდადეგების დაწყებამდე. 

21. მივლინება

21.1    სკოლის თანამშრომელს შეუძლია ისარგებლოს მივლინებით.

21.2    მივლინების პერიოდი არ უნდა აღემატებოდეს 45 კალენდარულ დღეს. 

21.3     ადმინისტრაცია ვალდებულია სრულად აუნაზღაუროს მუშაკს მივლინების  ხარჯები.

22. დროებითი შრომისუუნარობა

22.1 დროებითი შრომისუუნარობა თუ მისი ვადა არ აღემატება ზედიზედ 30 კალენდარულ დღეს ან 6 თვის განმავლობაში საერთო ვადა არ აღემატება 50 კალენდარულ დღეს არ იწვევს შრომითი ურთიერთობის შეჩერებას.

22.2  ხანგრძლივი შრომისუუნარობა თუ მისი ვადა აღემატება ზედიზედ 30 კალენდარულ დღეს ან 6 თვის განმავლობაში საერთო ვადა აღემატება 50 კალენდარულ დღეს  და ამასთანავე დასაქმებულს გამოყენებული აქვს ანაზღაურებადი და ანაზღაურების გარეშე შვებულება, იწვევს შრომითი ურთიერთობის შეწყვეტას.
22.3 დროებითი შრომისუუნარობის გამო გაცდენილი დღეების ანაზღაურება მოხდება                                            დროებითიშრომისუუნარობის დამადასტურებელი საბუთის(საავადმყოფო ფურცელის)  ან ასეთის დაკარგვის შემთხვევაში დუბლიკატისსაფუძველზე მუშაკის თვიური სახელფასო განაკვეთის 70% ოდენობით.

23. წესრიგი სკოლის შენობაში

23.1 სკოლის შენობის კეთილმოწყობისთვის, სისუფთავის, შენობის, ინვენტარისა და სხვა ქონების დაცვისათვის, ხანძარსაწინააღმდეგო და სანიტარული მდგომარეობისათვის პასუხისმგებლობა ეკისრება სკოლის დირექტორის მოადგილეს ადმინისტრაციულ-სამეურნეო დარგში. 
23.2  სკოლაში არასასწავლო პერიოდში წესრიგის, შენობების, ინვენტარისა და სხვა ქონების დაცვისათვის პასუხისმგებლობა ეკისრება სკოლის დარაჯს.

23.3 შენობაში სველი წერტილების, საკლასო ოთახების სისუფთავეზე და შესაბამის სანიტარულ სტანდარტებზე პასუხისმგებლობა ეკისრებათ სკოლის დამლაგებლებს.

23.4   სკოლის შენობაში აკრძალულია:

                  ა) მეცადინეობის დროს ხმამაღალი ლაპარაკი, ხმაური, დერეფანში  უმიზეზოდ სიარული და თავშეყრა.

                  ბ) თამბაქოს მოწევა

                                                       გ) სკოლის შენობის დანაგვიანება

23.5 გარეშე პირები შენობაში დაიშვებიან ადმინისტრაციის ნებართვით.

24.  საზოგადოებრივი და შიდასასკოლო 

კონტროლის ფორმები და ფარგლები

24.1 სხვადასხვა სახის ტესტების, საკონტროლო წერების, ლაბორატორიული და პრაქტიკული სამუშაოებით მოსწავლეთა ცოდნისა და მასწავლებლის მუშაობის ხარისხის შემოწმება.
24.2 მოსწავლეთა ცოდნისა და უნარ–ჩვევების შემოწმება მიმდინარე გამოკითხვებითა და ტრიმესტრული ტესტებით ან სხვა ფორმით.
24.3 ღია გაკვეთილების ორგანიზებას, შედეგების კათედრის სხდომაზე განხილვას.სკოლაში მიმდინარე სააღმზრდელო-სასწავლო პროცეესის, სკოლის დირექციისა და პედაგოგიური კოლექტივის მუშაობის გამჭვირვალეობის მიზნით, შესაძლებელია, მშობლისა და დირექციის თანხმობის შემთხვევაში მშობლის ჩართვა სააღმზრდელო-სასწავლო პროცესის ნებისმიერ ეტაპზე.

24.4 სკოლის დირექტორს უფლება აქვს, მასწავლებელთან შეთანხმებით, მშობლების ან მშობლის დასაბუთებული მოთხოვნის შემთხვევაში დართოს ნება მათ საგაკვეთილო პროცესში მონაწილეობისა (დაასწროს მშობელი /მშობლები/ გაკვეთილებს). მასწავლებელს გაკვეთილზე დასწრებაზე არ აქვს დაუსაბუთებელი უარის თქმის უფლება.
24.5 საჭიროებიდან გამომდინარე, სკოლა უფლებამოსილია, საგანმანათლებლო ხარისხის     დადგენის მიზნით, მოიწვიოს განათლების კვალიფიციური მუშაკები (საგანმანათლებლო აუდიტი).
25. შინაგანაწესში ცვლილებების შეტანის წესი
25.1 საკითხი, შინაგანაწესში ცვლილებების შეტანის შესახებ შეიძლება დააყენოს       პედაგოგიური საბჭოს 1/3-მა, სამეურვეო საბჭომ და სკოლის ადმინისტრაციამ.
25.2  შინაგანაწესში შესატანი ცვლილებები წარედგინება განსახილველად სკოლის პედაგოგიურ და სამეურვეო საბჭოს.
25.3  შინაგანაწესში ცვლილებელის შესახებ რეკომენდაციების შემუშავება და დამტკიცება ხდება    სკოლის წესდებისა და ქვეყანაში არსებული კანონმდებლობის შესაბამისად.
ქ. ქუთაისის № 37 საჯარო 

სკოლის დირექტორი:                                                                                                               /მ. გიორგაძე/

